
· პირველ რიგში, მადლობა მინდა გადაგიხადოთ მობრძანებისთვის, ნაყოფიერი და წარმატებული თანამშრომლობისათვის. უაღრესად მნიშვნელოვანია ჩვენთვის გერმანიის მთავრობის მხარდაჭერა როგორც ჯანდაცვის, ისე სოციალური დაცვის მიმართულებით. განსაკუთრებით მინდა გამოვყო გერმანიის მთავრობის დაფინანსებითა და საელჩოს მხარდაჭერით მიღებული დახმარება (5 ცალი სუნთქვის აპარატი; პირადი დაცვის საშუალებები) კოვიდ პანდემიასთან ბრძოლის მიმართულებით.
· სანამ ჩვენი დღევანდელი შეხვედრის ძირითად საკითხზე გადავალთ, მინდა ორიოდე სიტყვით ვაქცინაციის თემას შევეხო. მოგეხსენებათ, სამინისტროს აქტიურ თანამშრომლობს კოვაქსის პლატფორმასთან, კოვიდ საწინააღმდეგო ვაქცინის შესყიდვის მიზნით. საქართველო მოხვდა იმ მცირე ქვეყნების ჩამონათვალში, რომლებიც ვაქცინას პირველ კვარტალში მიიღებენ. თებერვლის თვეში ველოდებით ფაიზერის ვაქცინის გარკვეულ დოზას (29 250), რომელიც გათვალისწინებული იქნება სამედიცინო პერსონალის ვაქცინაციისთვის. კოვაქსის პლატფორმის ფარგლებში, პირველივე კვარტალში ასევე მივიღებთ ასტრაზენეკასა ვაქცინას. აქვე გაცნობებთ, რომ  შესაბამისი საკანონმდებლო ცვლილებები განხორციელდა „საზოგადოებრივი ჯანმრთელობის შესახებ“ საქართველოს კანონში, რაც ქმნის სამართლებრივ საფუძველს ვაქცინის დაუბრკოლებლად შემოტანასთან დაკავშირებით. 
· საგარეო საქმეთა სამინისტროსა და საელჩოების ჩართულობით მიმდინარეობს მოლაპარაკებები ვაქცინის მწარმოებელ კომპანიებთან დამატებითი დოზების მობილიზების მიზნით. ვაქცინაციის ეროვნული გეგმის თანახმად, კოვაქსის პლატფორმის ფარგლებში გათვალისწინებული ვაქცინის (1.4 მლნ დოზა) პარალელურად, საჭიროა 2.5 მლნ დოზის მობილიზება, მოსახლეობის საჭირო რაოდენობის მოცვის მიზნით.
· აქვე მინდა, დევნილთა საკითხებსაც შევეხო, გერმანიის განვითარების ბანკის (KfW) მიერ გამოყოფილი ფინანსური დახმარების (10 მილიონი ევრო) ფარგლებში დღესაც გრძელდება უმნიშვნელოვანესი პროექტი “ეკონომიკური მონაწილეობა, საცხოვრებლით უზრუნველყოფა და სოციალური ინფრასტრუქტურა იძულებით გადაადგილებულ პირთა და მასპინძელი თემებისათვის საქართველოში”, რომელიც ითვალისწინებს კოტეჯური ტიპის სახლების მშენებლობას დევნილი მოსახლეობისთვის. ამას გარდა, გერმანიის საერთაშორისო თანამშრომლობის საზოგადოებასთან (GIZ) აქტიური თანამშრომლობთ ხორციელდება დახმარებით პროგრამა „მოწყვლადი იძულებით გადაადგილებული პირებისა და  ადგილობრივი მოსახლეობის  ეკონომიკური და სოციალური ჩართულობის ხელშეწყობა სამხრეთ კავკასიაში“ (EPIC), რომლის მიზანია მოწყვლადი დევნილების და ადგილობრივი მოსახლეობის ეკონომიკურ და სოციალურ საქმიანობაში ჩართულობის ხელშეწყობა. წარმატებული თანამშრომლობის გათვალისწინებით, უაღრესად მნიშვნელოვანია როგორც განსახლების, ისე საარსებო წყაროებით უზრუნველყოფის მიმართულებით თანამშრომლობის კვლავ გაგრძელება და გერმანიის მთავრობის მხარდაჭერა. 
· რაც შეეხება დღევანდელი შეხვედრის მთავარ თემას, გაცნობებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, საქართველოს მთავრობის მხარდაჭერით გეგმავს ქვეყანაში არსებული სოციალური კანონმდებლობის/სოციალური დახმარების სისტემის შეცვლას და ამ მიზნით ევროპის წამყვანი ქვეყნების სოციალური კოდექსის/სოციალური სისტემის შესწავლას. უაღრესად მნიშვნელოვანია გერმანიის შესაბამისი ინსტიტუტების გამოცდილების გაზიარებისა და ექსპერტული დახმარების მიღება, რაც შემდგომში დაგვეხმარება შესაბამისი საკანონმდებლო ცვლილებების შემუშავებაში. 
· გვინდა, გთხოვოთ ამ ინიციატივის პოლიტიკური მხარდაჭერა. დეტალებს გაგაცნობთ მინისტრის მოადგილე თამილა ბარკალაია.  

